
FENOMENA SUPER EL. NINO

TIGA SISTEM
DALAM BAHAYA

Kekurangan hujan, cuaca panas berterusan ancam tahap
bekalan air, keselamatan makanan serta tenaga elektrik

KEKURANGAN hujan berpanjangan berpotensi menurunkan paras air empangan sekali gus meningkatkan risiko gangguan atau

catuan bekalan terutama di kawasan bandar yang bergantung kepada sumber air permukaan.

Kuala Lumpur

enomena super El Ni-
F no memberi risiko ke-

pada tiga sistem kri-
tikal negara iaitu bekalan
air, keselamatan makanan
dan tenaga elektrik yang
berpotensi terjejas seren-
tak jika cuaca panas serta
kekurangan hujan berpan-
jangan berlaku.

Pengarah Pusat Infras-
truktur Berdaya Tahan Ik-
lim (CCRI) merangkap Felo
Pusat Transisi Iklim dan
Risiko Bencana, Universiti
Malaysia Pahang Al-Sultan
Abdullah (UMPSA), Gs Dr
Syarifuddin Misbari berka-
ta, berdasarkan corak EI Ni-
no terdahulu dan unjuran
semasa, gangguan pada sa-
tu daripada tiga sistem itu
boleh mencetuskan kesan
berantai kepada sektor lain
berikutan semuanya saling
berkait.

“Kekurangan hujan ber-
panjangan berpotensi me-
nurunkan paras air empa-
ngan sekali gus mening-
katkan risiko gangguan
atau catuan bekalan teru-
tama di kawasan bandar
yang bergantung kepada
sumber air permukaan.

“Pada masa sama, tana-
man utama termasuk ke-
lapa sawit dan tanaman
makanan boleh terjejas
atau merosot akibat teka-
nan haba serta kekurangan
air pengairan yang akhir-

nya berpotensi mendorong
kenaikan harga makanan
domestik.

“Peningkatan suhu juga
dijangka  meningkatkan
penggunaan penghawa
dingin sekali gus menam-
bah beban kepada grid
elektrik nasional serta me-
ningkatkan kos tenaga ke-
pada isi rumah dan indus-
tri,” katanya.

Menurutnya, data peng-
gunaan elektrik boleh di-
gabungkan dengan data su-
hu, radiasi solar, jumlah
penghuni bangunan dan
operasi sistem penyaman
udara bagi mengenal pasti
corak penggunaan tenaga
luar biasa.

“Dalam jangka panjang,
maklumat ini boleh mem-
bantu perancangan keceka-
pan tenaga termasuk peng-
gunaan sistem penyejukan
pasif, teduhan bangunan,
penambahan litupan tum-
buhan, permukaan peman-
tul haba, sistem fotovolta

Tanaman utama
termasuk kelapa
sawit dan tanaman
makanan boleh
terjejas atau merosot
akibat tekanan haba
serta kekurangan air”

Dr Syarifuddin

suria dan pengurusan te-
naga bangunan pintar,” ka-
tanya.

Mengulas lanjut, Syarifu-
ddin berkata, antara pen-
dekatan yang boleh diper-
timbangkan ialah penggu-
naan tenaga solar bagi me-
ngurangkan tekanan terha-
dap grid elektrik terutama
ketika permintaan melon-
jak semasa cuaca panas.

“Sistem pam air bawah
tanah yang dikuasakan te-
naga solar juga boleh di-
manfaatkan di kawasan
pertanian bagi memasti-
kan bekalan pengairan le-
bih konsisten apabila sum-
ber air permukaan atau
empangan terjejas akibat
kemarau.

“Pada masa sama, tek-
nologi Sistem Maklumat
Geografi (GIS), penderiaan
jauh dan data satelit ‘re-
mote sensing’ boleh digu-
nakan untuk memantau
kelembapan tanah, kesiha-

tan tanaman serta meng-
esan lebih awal kawasan
berisiko kekeringan,” kata-
nya.
Beliau berkata, gabungan
data daripada satelit seper-
ti Sentinel-1, Sentinel-2,
Landsat 8 dan Landsat 9
serta MODIS dan VIIRS bo-
leh digunakan untuk me-
lihat perubahan vegetasi,
suhu permukaan, keadaan
tanah, titik panas dan ka-
wasan berisiko kebakaran
pada skala lebih luas.

“Tiada satu satelit yang
mampu memberikan se-
mua maklumat diperlukan
pada satu-satu masa seba-
liknya kekuatan setiap sa-
telit boleh digabungkan da-
lam satu platform GIS
supaya pemantauan men-
jadi lebih menyeluruh.

“Selain itu, teknologi
sensor Internet Kebendaan
(IoT), pertanian tepat, sis-
tem pengairan titisan, pe-
nuaian air hujan, penggu-
naan varieti tanaman ta-
han kemarau dan sistem
amaran awal berasaskan
data iklim juga boleh mem-
bantu mengurangkan risi-
ko kepada sektor pertani-
an.

“Bagaimanapun laporan
Agensi Pengurusan Benca-
na Negara (NADMA) pada 8
Julai 2026 menyatakan ke-
san khusus terhadap be-
kalan air dan pertanian
masih dinilai terlalu awal
dan unjuran jangka pan-

jang masih boleh berubah
apabila tarikh kejadian se-
makin hampir,” katanya.

Menurutnya,  pengala-
man di peringkat global
menunjukkan negara yang
berjaya mengurangkan ke-
san fenomena El Nino ialah
negara yang bertindak le-
bih awal dan tidak me-
nunggu sehingga krisis
berlaku.

Justeru, beliau menyeru
kerjasama lebih erat antara
Jabatan Meteorologi Mala-
ysia (MetMalaysia), Jabatan
Pengairan dan  Saliran
(JPS), Kementerian Perta-
nian dan Keterjaminan
Makanan, institusi penga-

jian tinggi serta komuniti
tani bagi mempercepat
penggunaan teknologi ber-
kenaan di peringkat akar
umbi.

“Super El Nino mungkin
sesuatu yang tidak dapat
kita elakkan, tetapi tahap
kesediaan hari ini akan me-
nentukan sejauh mana ke-
sannya dapat dikawal
esok.

“Pelaburan awal dalam
teknologi seperti solar, sis-
tem pengairan pintar dan
GIS mungkin dilihat seba-
gai kos tambahan hari ini
tetapi sebenarnya ia pela-
buran kepada ketahanan
negara,” katanya.

